Тэма: Сінтаксічныя прыметы складаных бяззлучнікавых сказаў; ужыванне, знакі прыпынку
Мэты: 1) навучальная: мяркуецца, што ў канцы ўрока вучні:

· пашыраць і сістэматызуюць веды аб сінтаксічных прыметах бяззлучнікавых складаных сказаў, пунктуацыйных нормах пры іх пісьмовым маўленні. 

· удасканаляць уменні вызначаць сінтаксічныя прыметы і асаблівасці будовы бяззлучнікавых складаных сказаў, перабудоўваць складаназлучаныя і складаназалежныя сказы ў бяззлучнікавыя, правільна ставіць і тлумачыць знакі прыпынку ў бяззлучнікавых складаных сказах.  

2) развіццёвая: на аснове актуалізацыі вядомага матэрыялу і выканання вучэбных задач садзейнічаць фарміраванню ўмення аналізаваць і супастаўляць, рабіць вывады, сістэматызаваць матэрыял, фармуляваць думкі і абгрунтоўваць уласны погляд; стварыць умовы для развіцця культуры маўлення.

3) выхаваўчая: стварыць умовы для выхоўвання ў вучняў культуры чалавечых узаемаадносін, фарміравання жыццёвай пазіцыі, заснаванай на гуманістычных каштоўнасцях; стварыць сітуацыі для выхоўвання культуры індывідуальнай і калектыўнай вучэбнай дзейнасці.

Тып урока: урок сістэматызацыі і замацавання вывучанага матэрыялу.

Тэхналогія навучання: элементы тэхналогіі развіцця крытычнага мыслення, праблемнага навучання, ікт 

Абсталяванне: вучэбныя дапаможнікі па беларускай мове для вучняў 11 класа; мультымедыйная прэзентацыя, мульціборд, гугл-формы
Ход урока

І. Эмацыянальна-арганізацыйны этап.

1. Псіхалагічны настрой. (слайд 1)
Добры дзень усім прысутным. Прыемна бачыць вас  такімі дарослымі, самастойнымі, арганізаванымі. Спадзяюся на нашу плённую сумесную працу. Жадаю ўсім нам поспехаў.
ІІ. Арфаграфічная работа ( слайд 2)
Выбраць “чацвёртае лішняе” – няправільна запісанае слова. Запісаць яго без памылак у сшыткі
1. цырымонія, інжынер, рывізія, рысора – рэвізія;

2. шэдэўр, страўс, раўнд, аўтсайдар – страус;

3. грэйдар, світар, эскалатар, сканар – сканер;

4. па-англійску, па-маладзецку, па-ціху, па-мойму – паціху;

5. двух’ярусны, здароў’е, раз’юшаны, інтэрв’ю - здароўе
Самаправерка па слайдзе (слайд 3)
ІІІ. Матывацыйна-мэтавы этап. 

1. Вызначэнне тэмы ўрока. 

На папярэдніх уроках вы ўжо пашырылі свае веды аб складаназлучаных і складаназалежных сказах. А зараз уважліва разгледзьце схему і вызначыце, што хаваецца за пытальнікам. (слайд 4) Так, гэта бяззлучнікавыя складаныя сказы. І тэма нашага ўрока – “Сінтаксічныя прыметы бяззлучнікавых складаных сказаў” (Запіс тэмы ў сшыткі.) 

2. Актуалізацыя вядомага матэрыялу. Вызначэнне задач урока.
Гэта тэма для вас не новая, але вельмі важная, паколькі з такімі сказамі вы абавязкова сустрэнецеся на цэнтралізаваным тэсціраванні і на экзамене па беларускай мове. Таму сёння нам трэба актыўна і плённа папрацаваць, каб пашырыць і замацаваць веды па дадзенай тэме.

Звернемся да ліста самакантролю. Работа з гугл-формамі (https://forms.gle/13mmDvK2FAVHJFxs7) Уважліва прачытайце пытанні і заданні. Адкажыце на тыя, якія не выклікуць у вас цяжкасцей  

Ліст самакантролю

	№ п/п
	Пытанне
	адказ

	1.
	Якія сказы называюцца складанымі бяззлучнікавымі?
	

	2.
	Што, акрамя інтанацыі, з’яўляецца сродкам сувязі паміж часткамі складанага бяззлучнікавага сказа?  
	

	3. 
	Якія існуюць сэнсавыя адносіны паміж часткамі складанага бяззлучнікавага сказа?  
	

	4.
	Ці магу я дакладна паведаміць пра ўсе выпадкі пастаноўкі двукроп’я і працяжніка ў складаных бяззлучнікавых сказах?  
	так

	
	
	не

	5.
	Ці магу я перабудаваць наступны складаны сказ у бяззлучнікавы складаны?

Калі дасі сну волю, то праспіш шчасце, долю.
	так

	
	
	не

	6.
	Ці магу я расставіць знакі прыпынку ў наступных сказах і аргументаваць свой выбар?

Андрэй глянуў на неба _ цёмная хмара навісла над ім.

Адспявала лета песні, усе сабрала каласы _ пад сасонкамі на ўзлессі расцвітаюць каласы.

Гэта не я гавару _ гора маё гаворыць.
	так

	
	
	не


· На якія пытанні вы можаце даць дакладны адказ?
· У якіх пытаннях у вас узніклі цяжкасці? 
Каментар адказаў самакантролю настаўнікам.(вывесці на экран мульціборда)
Вывад: каб на лістку самакантролю стала больш  адказаў “так”, трэба шукаць адказы на прапанаваныя пытанні. Давайце паставім сабе на ўрок мэты
Вучні вызначаюць далейшую дзейнасць у вывучэнні тэмы (удзельнічаюць у пастаноўцы задач урока).

· Вызначыць сродкі сувязі паміж часткамі ў бяззлучнікавым складаным сказе; успомніць, якія сэнсавыя адносіны існуюць паміж часткамі бяззлучнікавых складаных сказаў.
· Пашырыць веды аб пастаноўцы знакаў прыпынку ў складаных бяззлучнікавых сказах, удасканаліць  уменні правільна ставіць і тлумачыць знакі прыпынку.
· Удасканаліць уменне перабудоўваць складаназлучаныя і складаназалежныя сказы ў бяззлучнікавыя складаныя сказы.
! Засвоіўшы тэму, у канцы ўрока трэба будзе паўторна звярнуцца да гугл-формаў і адказаць на пытанні яшчэ раз.

ІІІ.  Аперацыйна-пазнавальны этап.

Вывучэнне новага матэрыялу. Пошук адказаў на пытанні.

1. Для таго каб адказаць на пытанні правільна, звярніцеся да правіла на с.164. звярніце ўвагу на сродкі сувязі – інтанацыя, змест, парадак размяшчэння частак.
3. Суаднясіце прыклады бяззлучнікавых складаных сказаў з адпаведнымі сэнсавымі адносінамі. (слайд 5)  

1) Не капай людзям ямы: сам у яе ўвалішся.

2) Хваліўся дзяцел: дзюбка доўгая.

3) Шануй людзей – цябе пашануюць.

4) Адна галавешка і ў печы не гарыць – дзве і ў полі не гаснуць.

5) Благі з ліхім знаюцца, адзін на другога спасылаюцца.

6) Гаворыць – крыніца булькоча.

А) супастаўляльныя (супрацьпастаўляльныя)

Б) часавыя

В) дапаўняльныя

Г) параўнальныя

Д) умоўныя

Е) прычынныя

Адказы: 1 – Е, 2 – В, 3 – Д, 4 – А, 5 – Б, 6 – Г. 

· Якая тэма аб’ядноўвае гэтыя прыказкі? (узаемаадносіны людзей)
· Якія парады з прыказак вы можаце ўзяць для сябе? (паважаць адзін аднаго, дружна працаваць, быць сумленнымі, сціплымі, добразычлівымі, прыветлівымі…)

Вывад: мы ўспомнілі сэнсавыя адносіны паміж часткамі ў бяззлучнікавых складаных сказах, а цяпер вызначым, як гэта ўплывае на пастаноўку знакаў прыпынку ў такіх сказах. 
3. Праблемнае пытанне.

На слайдзе 6 напісаны сказ: Моладзь пайшла_на свяце стала сумна. Пастаўце неабходны знак прыпынку (адказы вучняў). 
Можна паставіць працяжнік (другая частка – вынік з першай) або двукроп’е (другая частка ўказвае на прычыну таго, што адбывалася ў першай частцы).  

Вывад: у залежнасці ад сэнсава-граматычных адносін паміж часткамі ў адным і тым жа сказе могуць быць розныя знакі прыпынку. Значыць, нам неабходна ўспомніць, якія сэнсавыя адносіны могуць быць паміж часткамі.  
4. Праца ў групах. 

Заданне: аб’яднайцеся ў групы і, выкарыстоўваючы тэарэтычны матэрыял падручніка, падрыхтуйце паведамленні па пэўных тэмах. Аформіце інфармацыю ў выглядзе табліцы або кластара. (Можна працаваць за камп’ютарам) Падрыхтуйцеся да выступлення ў ролі настаўніка.

1 група – “Правілы пастаноўкі працяжніка ў бяззлучнікавых складаных сказах” 

	Адносіны паміж часткамі
	Можна ўставіць
	Прыклады

	Першая частка – умова, час дзеяння
	калі (перад першай часткай) – то (перад другой)
	Адчыніш фортачку – павее халадок.

	Другая частка – вынік, вывад
	таму, і таму, значыць
	Ноччу выпаў снег – зямля стала белая. 

	Другая частка мае параўнальнае значэнне
	як, быццам
	Дзяўчына ідзе – лебедзь плыве.

	Супрацьпастаўленне
	а, але, аднак
	Каса не косіць – каса брые.

	Хуткая змена падзей, 
другая частка – нечаканы вынік
	і
	Зачэпіш галінку – на галаву снег, як са страхі.

	Апошняя частка мае абагульняльнае значэнне
	_
	Халаднейшымі сталі дні, пажаўцела трава, збіраюцца чародамі вераб’і – усё гэта гаворыць аб наступленні восені.


2 група – “Правілы пастаноўкі двукроп’я ў бяззлучнікавых складаных сказах”                                        
Прыклады

Я заўважыў: вецер змяніў напрамак.

Вася пачырванеў: яму цяжка было хлусіць.

Усё было па-ранейшаму: глуха шумеў лес, нізка над зямлёй плылі хмары, ішоў дождж.

Узнікла праблема: дзе пакласці гасцей?

Усе старыя дрэвы старанна дагледжаны: абрэзаны ўсе сухія галінкі.  

[image: image1]
3 група – “Правілы пастаноўкі коскі і кропкі з коскай у бяззлучнікавых складаных сказах”

[image: image2]
Прыклады

Праляталі вароны ў бок лесу, у шызай вышыні луналі буслы.

Ціха трапечуцца лісткі зялёныя, з ветрыкам мову вядуць; вішні, узняўшыся белай каронаю, быццам дзяўчаты цвітуць. 

5. Выступленні вучняў.
Вучням з іншых груп дазваляецца задаваць пытанні і высвятляць незразумелыя моманты.

Фізкультхвілінка.

1. Гімнастыка для вачэй. Напішыце вачыма: а) сваё імя; б) лічбы  0 і 8.

6. Замацаванне ведаў.
1) Праца з практыкаваннем 182
Адказы ( узаемаправерка) : 2. Буслы кружацца высока – доўга будзе стаяць добрае надвор’е.3. На дрэвах зз’явіліся жоўтыя лісты – у пачатку жніўнянаступіць ранняя восень.5. Пчолы ў красавіку не вылецелі- чакай холаду
2) Закончыць сказы (работа па варыянтах) слайд7
Надрукаваны пачатак сказа. Улічваючы пастаўлены знак прыпынку на мяжы частак, вучням неабходна працягнуць сказ (дапісаць другую частку). 

1 варыянт
Грымнуў гром – …

Азірнуўся дзядзька Марцін: …

2 варыянт
Уночы звінелі пілы, стукалі сякеры – …

Я веру: … 
3 варыянт
Ветрык развеяў туман, …
Адбяры ў чалавека любімую працу – 

 IV. Кантрольна-дыягнастычны этап

1. Выканаць тэст ў лістку самакантролю (паўторна) з вывадам на экран вынікаў.
2. (заданні ЦТ па тэме) А зараз я прапаную вам падагульніць веды і выканаць тэст, заданні да якога я брала з ЦТ розных гадоў. Поспехаў 
https://forms.gle/orsGuFV87aR83Mf68
V. Этап рэфлексіі.

1. Вучні даюць ацэнку сваёй дзейнасці на ўроку. 

· Якія пытанні, заданні патрабуюць дадатковай работы? 

· Як вы плануеце пераадолець цяжкасці ў засваенні вучэбнага матэрыялу?

· Ацаніце работу вашай групы? Што можна будзе зрабіць, каб у наступны раз група працавала больш прадуктыўна?

2. Ацэнка настаўнікам індывідуальнай, групавой і калектыўнай дзейнасці вучняў. Выстаўленне адзнак
VІІ. Дамашняе заданне.

Дамашняе заданне: § 18   
практыкаванні на выбар:

цяжкасці ў вызначнні сэнсавых адносін, пастаноўцы знакаў прыпынку – пр. 184

цяжкасці ў перабудове сказаў – пр. 187
тэма засвоена – пр.189

Другая частка раскрывае, паясняе змест першай 


(а іменна) 





Другая частка выражае прамое пытанне





Першая частка з’яўляецца абагульняльнай у адносінах да наступных





Другая частка ўдакладняе дзеяслоў-выказнік першай часткі


(што, як)


і ўбачыў, што


і адчуў, што 


і пачуў, што





У другой частцы заключана прычына таго, пра што гаворыцца ў першай 


(бо, таму што)








Двукроп’е





Прыклад





Прыклад





Цесная сувязь паміж часткамі





Сэнсавыя адносіны часу





Адносна незалежныя часткі або  развітыя часткі маюць свае знакі прыпынку





Коска





Кропка з коскай








